
ᐃᖃᓗᐃᑦ, ᓄᓇᕗᑦ (ᔮᓐᓄᐊᕆ 28, 2002) - ᒥᓂᔅᑕᖓᑦ ᓄᓇᓖᑦ ᒐᕙᒪᓕᕆᔨᖏᑦᑕ ᐊᒻᒪᓗ 
ᐃᖏᕐᕋᔪᓕᕆᓂᐅᑉ ᒪᓃᑦᑐᖅ ᑖᒻᓴᓐ ᐃᖏᕐᕋᓚᐅᖅᑐᖅ ᕼᐊᒻᓕᖓᓐᓄᑦ ᑭᒻᒥᕈᑦ ᓇᓗᐃᖅᓯᔾᔪᑎᒥᓪᓗ 
ᐊᑭᓐᓇᕐᒥᐅᑕᕐᒥᒃ ᒪᑐᐃᖅᓯᓪᓗᑎᒡᓗ ᑕᓯᓕᒃ ᐊᓐᓂᑭᑦᑐᕐᕕᐊ ᓄᓇᓕᖕᓂ.  
 
ᑕᒪᓐᓇ ᐃᖅᑲᐅᒪᒍᒪᓪᓗᒍ ᓴᖅᑭᑦᑐᖅ, ᒥᓂᔅᑕ ᑖᒻᓴᓐ ᑐᓂᓯᓚᐅᖅᑐᖅ ᕼᐊᒻᓕᖓᓐᓄᑦ ᑭᒻᒥᕉᑉ ᑎᑎᕋᖅᓯᒪᔪᒥᒃ 
ᐊᑭᓐᓇᕐᒥᐅᑕᕐᒥᒃ ᒪᑐᐃᖅᓯᓂᖃᖅᑎᓪᓗᒋᑦ, ᒥᓂᔅᑕ ᐱᖃᑎᖃᓚᐅᖅᑐᖅ ᑭᒻᒥᕉᑉ ᒪᓕᒐᓕᐅᖅᐊᓂᒃ ᐅᓛᔪᒃ 
ᐊᑭᓱᒃ ᐊᒻᒪᓗ ᖃᑦᓯᑲᓪᓚᐃᑦ ᒪᓕᒐᓕᖅᑏᑦ.  
 
"ᖁᕕᐊᓱᒻᒪᕆᒃᑐᒍᑦ ᖁᕕᐊᓲᑎᖃᕈᓐᓇᕋᑦᑕ ᕼᒻᓕᖓ ᑭᒻᒥᕈᑦ ᒪᑐᐃᖅᓯᓂᖃᖅᑎᓪᓗᒋᑦ ᓄᑖᒥᒃ 
ᐊᓂᑭᑦᑐᕐᕕᖕᒥᑦ." ᒥᓂᔅᑕ ᑖᒻᓴᓐ ᐅᖃᓚᐅᖅᑐᖅ. "ᑖᓐᓇ ᐊᓐᓂᑭᑦᑐᕐᕕᒃ ᐃᑲᔫᑎᓂᐊᖅᑐᖅ 
ᖃᓄᐃᙱᑦᓯᐊᕆᐊᖃᕐᓂᖏᓐᓄᑦ ᓄᓇᓕᖏᑦ ᑭᒻᒥᕉᑉ."  
 
ᓄᓇᕗᑦ ᒐᕙᒪᖏᑦ ᑮᓇᐅᔭᖅᑑᑎᒃᓴᖃᖅᑎᑦᑎᔪᑦ ᓴᓇᔭᐅᓂᖓᓂᒃ ᑕᓯᓕᒃ ᐊᓐᓂᑭᑦᑐᕐᕕᐊ ᐊᖅᑯᑎᒋᓪᓗᒋᑦ 
ᓄᓇᓖᑦ ᒐᕙᒪᓕᕆᔨᖏᑦ, ᐃᖏᕐᕋᔪᓕᕆᔨᖏᓪᓗ. ᑕᒪᓐᓇ ᐱᓕᕆᐊᕆᔭᐅᒋᐊᓚᐅᖅᑐᖅ ᔫᓂ 2001 ᐊᒻᒪᓗ 
ᐱᐊᓂᒃᑕᐅᓪᓗᓂ ᑎᓰᕝᕙ 7, 2001.  
 
ᐊᒧᓯᔪᖃᓚᐅᖅᑐᖅ ᒪᑐᐃᖅᓯᔪᓂ ᑐᓂᔭᐅᓪᓗᓂ ᐊᑎᓕᐅᖅᑕᐅᓯᒪᔪᒥᒃ ᑎᒥᒥᒃ ᐊᒻᒪᓗ ᐊᓯᖏᓐᓂᒃ ᑕᑯᕚᕐᓂᒃ 
ᑐᓂᔭᐅᔪᑦ ᕼᐊᑭᖅᑎᖏᓐᓄᑦ ᑳᒍᕆ ᐱᓖᒻ Calgary FLames ᐊᒻᒪᓗ ᒫᓐᑐᕆᔮ ᑲᓃᑎᐊᓐ ᑕᒪᑐᒧᖓ 
ᒪᑐᐃᖅᓯᓂᕐᒧᑦ. ᑕᒪᓐᓇ ᖁᕕᐊᓲᑎᖃᕐᓂᖅ ᐃᓱᓕᓚᐅᖅᑎᓪᓗᒍ ᕼᐊᑭᕐᓂᖃᓚᐅᖅᑐᑦ ᓄᓇᓕᖕᒥᐅᑦ 
ᐊᑭᕋᖃᖅᑐᑎᒃ ᒪᓕᒐᓕᐅᖅᑎᓂᒃ. ᐱᙳᐊᖅᑏᑦ ᑭᒥᕈᖕᒥ ᓵᓚᖃᒻᒪᕆᓚᐅᖅᑐᑦ.  

